
Shri Shiva Stotram

శ్రీశివస్తోత్రమ్ 

ఓం శ్రీగణేశాయ  నమః ।
శ్రీమద్వస్తు  సమస్తం వ్యాఘ్యాకాశం నిదానమానన్దమ్  ।
ఉపశమతః శివమేకం సతతం హృద్యేవ భావయేఽనన్తమ్ ॥ ౧॥
సదసద్రూపాం  మాయాం సచ్చిత్తులితాం సమస్తజనయిత్రీమ్  ।
దేవాత్మశక్తిమేకాం  సదయాముదయాయ చిన్తయామ్యనిశమ్ ॥౨॥
యదపో బీజం సృష్టా స్త్రీపుంసాభ్యాం  విరాజమసృజదిదమ్ ।
సదసద్రూపం  దైవం  పరమవలమ్బే హృదమ్బుజోల్లాసి  ॥ ౩॥
యన్మరణం హన్తి నృణాం భక్తానామన్తరాత్మపాశమయమ్ ।
తదమృతమవలమ్బేఽహం దహరగతం జ్యోతిషాం జ్యోతిః ॥ ౪॥
ధర్మార్థకామమోక్షాశ్చత్వారో  హన్త సన్తి  పురుషార్థాః  ।
తద్విజ్ఞానం  సరసం కృత్యామస్యాం స్త్రియామివోల్లసతి   ॥ ౫॥
పశ్యామి శాస్త్రవార్ధిం   తదిదం కృతిసర్షపాన్తరుల్లసితమ్   ।
కుక్షిస్థసర్వలోకం  భగవన్తం మానసాన్తరుదితమివ ॥౬॥
సోఽకారో వర్ణానామాదిర్భగవాన్  జగన్మూలమ్ ।
అహమితి యద్వన్మూలం కరణజ్ఞానస్య  నిత్యమనుభూతమ్ ॥ ౭॥
విద్వత్తయా ఫలం కిం విస్మర్తుః సచ్చిదఙ్ఘ్రిపద్మనతిమ్  ।
యద్వన్మర్త్యజనోః కిం హృది మన్తవ్యం విహాతురాత్మానమ్ ॥౮॥
హృన్నీరజస్థసచ్ఛ్రీపదసేవీ  భువి చిరం సమేఘేత ।
యోగీశ్వరః సుషుమ్నాసుషిరాలమ్బం లసేదథాకల్పమ్ ॥౯॥
ఇష్టానిష్టసుదూరశ్రీపదభాజాం    న జాతు భువి కష్టమ్  ।
ప్రాణాపాననిరోధజ్యోతిర్నాడ్యాం  యథైవ  నిరతానామ్ ॥ ౧౦॥
న తమో న పుణ్యపాపే సద్ధనవచ్ఛలోకపరసమీపేఽపి  ।
ప్రత్యగ్జ్యోతిర్దహరే    యద్వచ్చిన్తా న నాపి సుఖదుఃఖే ॥ ౧౧॥

ఆత్మానుపమాఙ్ఘ్రినతాదన్యైః   శక్యా న హాతుమాత్మార్తిః ।
అన్తర్జ్యోతిఃస్ఫురణాదితరైర్యద్వత్   తమో న వారయితుమ్ ॥ ౧౨॥
యోఽతీన్ద్రియానలీకవ్యవసితిపథిగశ్చిరం  స వర్ధేత  ।
అన్తర్ధమనీరన్ధ్రాధ్వన్యో   యద్వత్ కదాపి న వ్యథతే ॥ ౧౩॥
అష్టగుణాఙ్ఘ్రేరనతం   న శిరోగుణవన్నిరార్తికరణయుతమ్ ।
స్వాత్మానుకూలకృత్యే విముఖం యద్వన్మనోఽపి న వివేకి ॥ ౧౪॥
ధర్మాబ్ధిదేవచరణప్రణతాన్నాన్యైర్భవాబ్ధిరుత్తార్యః     ।
చిన్తావార్ధిస్తార్యో  న యథా మనసో నిరోధనాదితరైః  ॥ ౧౫॥
ప్రతరన్తి  జన్మజలధిం న తరన్తీశాఙ్ఘ్రిసేవకేభ్యోఽన్యే  ।
దేహాదివాసనాబ్ధి యద్వద్యమినో యథాతథాన్యే న ॥ ౧౬॥
ఇతి పరమేశ్వరయోగిన్ విరచితం శ్రీశివస్తోత్రం   సమ్పూర్ణమ్  ।

